
SARRERA
Giza garapenak 25 urte baino gehiago irauten du, naiz eta prozesu garrantzitsuenak
lehenengo 6 asteetan gertatu.

Embriologia: Jaio aurretik giza garapenean gertatzen diren prozesu guztiak aztertzen ditu.

Enbrioiaren garapena 3 faseetan banatzen da:
1. Lehenengo bi asteak
2. Enbrioi aroa (3-8 asteen artean)
3. Fetu-aroa/umeki aroa (garapenaren 9 astetik jaiotzara arte)

Garapenaren lehenengo astea ernalkuntzarekin hasten da, gameto arra (espermatozoidea)
gameto emearekin (obozito sekundarioa) fusionatzen da, horrela diploidea den zelula berri
bat sortuz, zigotoa.



Gure gorputzeko zelula guztiak diploideak dira, 46 kromosoma dituztenak. Horietatik 44
autosomak dira eta gainerako biak sexu kromosomak XX (emea) edo XY (arra).

Ernalkuntzan parte hartzen duten zelulak haploideak izan behar dira, zigotoa diploidea izan
dadin. Beraz, prozesu hau hasi aurretik, gure gorputzeko ernetze zelulek hainbat prozesu
igaro behar dituzte haploide bihurtzeko: gametogenesia.

1. GAMETOGENESIA

Gametogenesia gametoen formazio eta hazkuntza prozesua da. Hasieran, ernetze zelulak
diploideak dira, baina prozesua amaitzerakoan haploide bihurtuko dira. Arretan eta emeetan
ez da berdin gertatzen prozesua, ezta aldi berean hasi ere.

1.1 Obogenesia

- Hasierako ernetze zelulak obulutegietara (obarioetara) ailegatzen dira. Bertan,
zatiketa mitotikoen bidez baita aldaketa morfologiko batzuk eginda, obogonioak
bihurtzen dira.

- Ondoren, obogonioak obozito primarioetan bilakatzen dira (obogonia guztiek ez
dute aldi berean egiten), zatiketa mitotikoen eta aldaketa morfologiko batzuk eginda.
Obozito primario horiek, 46 kromosoma dituzte, egitura bikoitzekoak.

- Jarraian, obozito primarioek beren lehenengo zatiketa meiotikoa hasten dute, baina
profasean eten egiten da.

- Obozito primarioak eta obogonioak zelula folikularrez (lauak diren zelula epitelialak)
inguratuta daude. Obozitoak eta zelula folikularrak hasierako folikulua izeneko
egiturak eratzen dituzte.

Aipatu beharra dago, banakoa jaiotzen denerako obogonio gehienak endekatzen dira, eta
gelditzen direnak obulutegiaren periferian kokatuta daudela. Obozito primarioei dagokienez,
gutxi gorabehera 700.000-800.000 daude jaiotzaren momentuan, baina gero endekatzen
doaz, eta nerabezarorako, 400.000 inguru gelditzen dira bakarrik.



Folikuluen heltze prozesua:
Nerabezaroan, aurre hipofisiak jariatzen dituen LH eta FSH hormonen eraginez,

emeetan ziklo obarikoa hasten da. Zikloan, hasierako 15-20 folikuluen heltze prozesua
hasten da baina bakarrik hasierako folikulu bat guztiz heldua bihurtuko da. Hurrengo pausu
hauek ditu:

Lehenengo eta behin, zelula folikularrak kubiko bihurtu eta ugalduko dira, horrela
geruza anitzeko egitura sortuz, geruza pikorduna. Zelula pikordun hauek baita
obozitoak jariatzen duten glukoproteinak, obozito primarioen eta geruza
pikordunaren artean glikoproteinazko geruza berri bat osatuko dute, mintz peluzidoa
deitua. Bi geruza hauek izanda, hasierako folikulua/folikulu primordiala, folikulu
primarioa bihurtzen da.

Folikulu primarioaren zelula pikordunen artean, likidoz beteta dauden barrunbe txiki
batzuk sortzen hasten dira. Gune horiek elkartuz doaz, barrunbe bat eratuz,
folikuluaren antroa deitua. Aipatutako barrunbeak tamaina handia hartzen duenean,
folikulu sekundarioa/besikularra edo de Graaf folikulua bihurtzen da, folikulu
heldua dena (bakarrik bat ailegatzen da egoera honetara, besteak prozesua hasten
dute baina ez dute amaitzen).

Folikulu sekundario bakoitza, obozito primario batez, mintz peluzidoaz, pikor zelula
geruzaz eta folikuluaren antroaz eratuta dago. Zelula pikordunak, kanpotik
obulutegiaren ehun konektibotik sortutako teka geruzarekin kontaktuan daude.
Obulazio egunean, obozito primarioak hasi zuen meiosiarekin jarraitzen du
(profasean etenda baitzegoen) horrela obozito sekundarioa eta lehenengo
korpuskulu polarra emanez.

Obulazioa ondoren, obozito sekundario horrek 46 kromosoma izatetik 23
kromosoma izatera pasatuko da, baina horietako bakoitzak oraindik egitura bikoitza
izango du (diploidea), beraz, 2. meiosia hasiko du. Bigarren zatiketa meiotiko hori
metafasean eteten da ernalkuntza eman arte.

Obulazioan sortzen den zelula, ez da behin betiko ernetze zelula (obulua), baizik
eta obozito sekundarioa metafasean sartuta, oraindik 23 kromosoma egitura
bikoitzarekin dituena. 2. zatiketa meiotikoa bakarrik amaituko da ernalkuntza
gertatzen bada. Ernalkuntza ematen ez bada, obozitoa tronpatik pasatu eta

kanporatu egingo da.

1.2 Espermatogenesia

Espermatogenesia pubertaroan hasten da, eta espermatidetan gertatzen diren aldaketa
morfologikoetan oinarritzen da ernalketa prozesua egiteko prest egon daitezen.

Espermatozito primario horiek, 1.zatiketa meiotikoa burutzen hasten dira eta espermatozito
sekundarioak (23 kromosoma, diploideak) bilakatzen dira. 2. zatiketa meiotikoa gertazen da.
Prozesu honen ondoren, espermatidak sortzen dira.

-  Entzima litikoez betetako xixku bat agertzen da: akrosoma. Akrosomak
espermatozitoen nukleoaren azaleraren ia-ia erdia estaltzen du.

- Espermatidek zitoplasmaren atalik garrantzitsuena galtzen dute.

- Nukleoan trinkotze prozesua ematen da.

- Atal desberdinak agertzen dira: tarteko atala eta buztana.

2. LEHENENGO ASTEKO PROZESUAK

Garapena ernalkuntzarekin hasten da, bi gameto haploide desberdin (arrarena eta
emearena) fusionatzen direnean zelula diploide berri bat sortzeko (zigotoa). Ernalkuntza
falopioren tronpetako anpuluan ematen da. Ondoren, zigotoa tronpatik mugitzen hasten da,
eta segmentazio prozesua hasten da: zigotoa zatiketa mitotikoaren bidez ugaltzen hasten da.

Lehenengo zatiketa honi morula deritzogu. 4. egunean

2.1. Ernalkuntza

Ernalkuntza gameto ar eta emearen (biak haploideak) fusioan datza, eta Falopioren tronpen
infundibuluan ematen da. Koito bidez 200 300 milloi espermatozoide daude baginan.
Espermatozoide kopuru osoaren %1la (300-500) heltzen da honaino haien buztanei eta
umetokian dauden zilioei esker. Ernalkuntzan hainbat fase daude:

e Koroa erradiatuaren zeharkaketa: Espermatozoideek akrosomaren ondoko
mintz-plasmatikoak duen glikoproteinazko geruza galtzen dute (gaikuntza edo kapasitazio
prozesua), koroa erradiatua zeharkatu ahal izateko. Horrela, gai dira koroa erradituaren
zelularen artean zeharkatzeko.

® Mintz peluzidoaren zeharkaketa: Espermatozoideen akrosometan dauden entzima litikoak
askatzen dira (erreakzio akrosomikoa) mintz peluzidoa zeharkatzeko.

e Mintz plasmatikoen fusioa: Espermatozoidearen eta obozito bigarrenaren mintz
plasmatikoak fusionatzen dira, eta espermatozoidea obozito bigarrenaren zitoplasmara
sartzen da. Hau gertatzean, obozito bigarrenak bigarren zatiketa meiotikoa bukatzen du.

Poliespermia ekiditeko (hau da, oboziotora espermatozoide bat baino gehiago sartzea) azken
fase hau gertatzean hainbat aldaketa gertatzen dira mintz peluzidoan eta obozitoaren mintz
plasmatikoan:

e Erreakzio kortikala edo zonala: obozito bigarrenaren mintz plasmatikoaren azpian dauden
pikorrak haien edukia askatzen dute, mintz peluzidoaren ezaugarriak aldatuz eta beste
espermatozoideen sarrera ekidituz. Horregaitik, mintz peluzidoa espermatozoide batek
zeharkatzen du.

e Espermatozoidearen nukleoa handitzen eta obozito bigarrenaren nukleora urbiltzen da. Bi
nukleoak eta haien kromosomak (23 bana) zatiketa mitotiko bat egiteko prestatzen dira.
Honen ondorioz zigotoa sortuko da, 46 kromosomako zelula diploidea. Zigotoaren inguruan
mintz peluzidoa mantentzen da. Garrantzitsua da jakitea une honetan obozito bigarrenak
bere bigarren zatiketa meiotikoa bukatuko duela, OBULU bilakatuz.

Hau gertatu denean, obuluaren eta Koroa erradiauaren zelulak
espermatozoidearen nukleoen tamaina handitzen
da eta pronukleo bilakatzen dira. Pronukleoetako
kromosomak zatiketa mitotiko normal baterako
prestatzen dira. Zatiketa honen ondorioz sortutako
egiturak 2 zigoto diploide izango dira eta
kromosomek egitura bakuna izango dute.




2.2 Zigotoaren segmentazioa

Lehenengo astean gertatzen da. Zigotoa zatitzen hasten da zatiketa mitotikoen bitartez.
Ernalkuntza anpuluan eman ondoren zigotoa tronpan zehar mugitzen da umetokiaren
barrunberantz. Tronpatik mugitzen den bitartean, zigotoaren zelulak erreplikatzen hasten
dira zatiketa mitotikoen bitartez. Hiru egun beranduago, sortutako egitura tronparen ismoan
(hasierako zatian) kokatzen da. Egitura hau morula da (masusta itsura duelako), mintz
peluzidoz inguratuta dago eta 16 zelula inguru ditu blastomero izenekoak . Morularen
inguruan bi motatako zelulak daude: erdiko zelulak (barneko masa zelularra osatzen dute)
eta kanpoko zelulak (kanpoko masa zelularra osatzen dute).

Bi zelulako aldia Lau zelulako aldia Morula
2.3 Blastozistoaren eraketa (endometrioan bukatu)

4. egunean, morula hau umetoki gorputzaren barrunbean sartzen da, eta mintz peluzidoa
galtzen du. Galera honen ondorioz, morularen zelulen artean likidoa sartzen hasten da eta
barrunbe bat agertzen da: blastozelea. Barrunbe honen agerpenarekin morularen zelulek
kokapen desberdinak izango dituzte, bi motatan sailkatuz: batzuk kanpokaldean kokatuko
dira (trofoblastoa sortuz) eta beste batzuk eta egituraren mutur batean kokatzen dira
(enbrioblastoa sortuz). Enbrioblasto honetatik sortu egingo dira garapenean enbrioiaren
ehun guztiak eta trofoblastotik, enbrioiaren eta amaren arteko lotura-ehunak. Blastozele,
trofoblasto eta enbrioblastoak batera, BLASTOZISTO izeneko egitura osatzen dute.

2.4 Blastozistoaren habiratzea

Blastozistoa amaren endometrioko mukosan (zelula epitelialez osatua dagoena) habiratzen
hasten da. Hau enbrioblastoaren aldameneko zelula trofoblastikoen bidez egiten du, amaren
endometrioaren zelulen artean inplantatuz. Horrela hasten da blastozistoaren habiratze
prozesua.

Perimetrioa




